
PETRICK, ROLAND (63): Rudere

Ich ben en nem Ruderverein un do gitt et Boote, breide, schmale Rennboote, un wie ich ganz
am Aanfang wor, do han ich et Rudere geliert. 

Do moot ich met nem Kumpel zesamme op enem Kanal rudere, un dat wor e Rennboot. Dat
kannte mer noch nit. Wenn et brenzelig weed oder wenn e Hindernis kütt, dann heiß et, dat
mer dann die Skulls, dat sin die Dinger för vöranzekumme, dat mer die dann lang maache
muss, öm nit dogäge zo stüsse. 

Ävver en nem Rennboot es dat anders. Wie ich mich römgedriht han, soh ich, wie su ne Pohl
kom un saht för minge Kolleg: “Pass op, do kütt jet! Maach de Rudere lang!” Da ha' mer die
Rudere lang gemaht un dat kannte mer nit. Wat passeet? Op eimol merkte mer, wie mer noh
der Sigg gekipp sin un -flutsch- wore mer avgesoffe un logen em Wasser. Et nächste Mol
wore mer schlauer.

